
Viðbragðsáætlun vegna kalskemmda í knattspyrnuvöllum 2014  

Nú er nokkuð ljóst að mikið tjón verður á knattspyrnuvöllum eftir mikið svellakal í vetur.  Helstu 
vandamál sem fylgja slíkum aðstæðum, fyrir utan grasleysi er: 

 Uppsöfnun á sýrum og óæskilegum efnum í yfirborði jarðvegs sem hægir á spírun nýrra fræja.  
o Skammtímavandamál

 Mikil þæfis myndun (dautt gras sem safnast saman í yfirborðinu) 
o Langtímavandamá

Til að tækla þau vandamál sem komið hafa upp þarf:

 Aukið magn yfirsáninga
o 3 yfirsáningar yfir árið

 Tappagata vellina mikið
o 3 tappagatanir

 Sanda mun meira
o Aukið magn í hvert skipti og sanda þrisvar

Eftirfarandi er æskileg aðgerðaráætlun til að hámarka árangur af yfirsáningum svo vellir komist í sem 
best ástand sem fyrst.  

1. Götun (helst tappagötun) (Lok apríl)
2. Útskolun á sýrum og óæskilegum efnum sem safnast hafa saman í jarðveginum

a. Möguleg notkun á vatnsmiðlunarefnum
3. Yfirsáning með miklu magni af fræjum (50g/m2) (byrjun maí)
4. Áburðargjöf með NPK áburði
5. Mikil söndun (25-30 m3/ha)
6. Tappagötun númer 2
7. Önnur yfirsáning (30g/m2) (í byrjun júní) 
8. Söndun 20 m3/ha
9. Tappagötun númer 3
10. Þriðja yfirsáning (20g/m2. reynt að koma inn vallarsveifgrasi) (miðjan júlí)
11. Söndun 20 m3/ha



Götun/loftun
Mikilvægt er að tappagata vellina, eða í það minnsta lofta um þá til að hjálpa vatnsflæði um jarðveginn.  
Ef hægt er þá er æskilegt að bursta yfir vellina og slá í skúffur til að hreinsa sem mest upp af dauðu grasi.  

Útskolun á óæskilegum efnum
Mikið af sýrum og öðrum efnum myndast í grösum þegar þær ná ekki í súrefni undir klaka.  Þessi efni 
geta hægt á spírun nýrra fræja.  Það er mikilvægt að vökva völlinn mikið í tvo til þrjá daga til að skola sem 
mest af þessum efnum út.  Það hjálpar til að notast við vatnsmiðlunarefni sem auka flæði vatns í gegnum 
jarðveginn, eins og Dispatch (Grastec) og Pervade (MHG).  

Söndun
Sanda þarf völlinn til að fylla í för eftir tappa og þynna út þæfið sem myndast með dauða grasinu.  Mikil 
þæfis myndun mun verða eftir grasdauðann.  Söndun er besta aðferðin til að berjast við þæfismyndun.  

Fyrsta yfirsáning
Yfirsá þarf í völlinn með hreinu rýgresi.  Æskilegt er að sá úr tveim áttum og þá með 25 g/m2 í hvert skipti 
(50 g/m2 samtals).  

Áburður
Æskilegt er að notast við NPK áburð sem inniheldur allt það sem fræin þurfa til að spíra.

Önnur yfirsáning
Mælt er með annari yfirsáningu um 4 vikum eftir þá fyrstu, til að tryggja að öll sár loki sér.  Notast á þá 
við blöndu af rýgresi og varllarsveifgrasi. Æskilegt magn af fræjum er 30 g/m2.

Léttari söndun
Sanda þarf með um 20 m3 per völl fyrir sáningu nr. 2.  til að halda áfram að þynna út þæfi.

Þriðja sáning
Sá þarf í völlinn í þriðja sinn í júlí.  Æskilegt er að notast við eins hátt hlutfall af vallarsveifgrasi í þeirri 
sáningu.  Það ætti að nægja að sá 20 g/m2.

Síðasta söndun
Létt söndun upp á 15m3 per völl til að halda áfram að þinna út þæfi.  


